
				ఈ పుట అచ్చుదిద్దబడ్డది

     వంకకుఁ ద్రిప్పుమయ్య బసవా! బసవా! బసవా! వృషాధిపా!92

ఉ. దివ్యవిమానపంక్తి దివిఁ దేజరిలన్ రజతాద్రికిన్ జగ

     త్సేవ్యముగాఁగ మున్ను దనచే మృతిబొందు మృగాళిఁ బుచ్చు సం

     భావ్యుఁడు తెన్గు జొమ్మయకుఁ బ్రాణసఖుండగు నిన్నుఁ గొల్తు దే

     వా వ్యసనాది దూర బసవా! బసవా! బసవా! వృషాధిపా!

ఉ. చెన్నగు ప్రాణ లింగరతిచేగ ప్రసాదము పుట్టినిల్లు న

     త్యున్నత భక్తిసీమ శివయోగ సమగ్రత కల్మియైన మా

     యన్నకు నాది చెన్నబసవన్నకు సద్గురుఁడైన నిన్ను శ

     శ్వన్నుతులన్ భజింతు బసవా! బసవా! బసవా! వృషాధిపా!

చ. అడరఁగఁ గళ్ళుచేసి రుచిరాన్నము లాదటనంది యిచ్చుచోఁ

     గడిఁగడి నందుకొంచు నతికాంక్షమెయి\న్ శివుఁడారగింపఁగా

     సడినను భక్తుఁడా సురియ చౌడయగారి ప్రసాది దేవ నీ

     వడుగఁ జుమయ్య జియ్య! బసవా! బసవా! బసవా! వృషాధిపా!

ఉ. జంగమ [1]మారగింపక విషంబును మీకు ననర్హమంచుఁ దా

     ముంగల నారగించిన సముద్ధతభక్తియుతుండు సత్ప్రసా

     దాంగుఁడు శృంగిబొప్పయకు నగ్గలమైన మహానుభావ నీ



	↑ మారగింపఁగ

